ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈՒՆԻՍԻ 16-ի N 970-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  
	1. Ֆինանսների նախարարություն
	07.05.2026թ.

	
	№ 01/9-1/11999-2026

	 Ուսումնասիրելով «Հայաստանի Հանրապետության կառավարության 2023 թվականի հունիսի 16-ի N 970-Լ որոշման մեջ փոփոխություններ կատարելու մասին» ՀՀ կառավարության որոշման նախագիծը, որով առաջարկվում է Երևան քաղաքը գազամատակարարման լրացուցիչ նոր հզորություններով ապահովելու հաստատված Ծրագրի 3-րդ և 4-րդ փուլերում կատարել ճշգրտումներ և փոփոխություններ՝ նախատեսված ուղղությունների համապատասխան ճյուղերի նոր ուղեգծերի մասով (փողոցների), կատարման ժամկետի մասով՝ 3-րդ փուլի ժամկետը 01.07.2026թ-ի փոխարեն սահմանելով 01.12.2027թ., ինչպես նաև հիմք ընդունելով Գազպրոմ Արմենիա ՓԲԸ-ի կողմից իրականացված նոր նախագծանախահաշվային փաստաթղթերը, ճշգրտել աշխատանքների ֆինանսական գնահատականները, հայտնում ենք, որ դիտողություններ և առաջարկություններ չունենք:
	

	2. Էկոնոմիկայի նախարարություն
	08.05.2026թ.

	
	№ 01/11272-2026

	Առաջարկություններ և դիտողություններ չկան:
	

	[bookmark: _Hlk118321917]3. Շրջակա միջավայրի նախարարություն
	30.04.2026թ.

	
	№ 1/04.2/3812-2026

	 Առաջարկություններ և դիտողություններ չկան:
	

	4. Արդարադատության նախարարություն
	11.05.2026թ.

	
	№/27.3/23878-2024

	«Հայաստանի Հանրապետության կառավարության 2023 թվականի հունիսի 16-ի N 970-L որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ)  վերաբերալ հայտնում ենք հետևյալը․
1․ Նախագծի 1-ին կետի 1-ին ենթակետով որոշման նոր խնբագրությամբ շարադրվող 6-րդ կետի 1-ին ենթակետում «գ․ Մահարի» բառն անհրաժեշտ է փոխարինել «գյուղ Մահարի» բառերով՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ մասը, համաձայն որի՝ արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ: Նույն դիտարկումը վերաբերում է նախագծում առկա համանման մյուս ձևակերպումներին։
2․ Հայաստանի Հանրապետության կառավարության 2023 թվականի հունիսի 16-ի N 970-L որոշման գործող կարգավորմամբ սահմանված է․ «ԳՃԿՀ-ներից հիմնական միջին ճնշման գազատարների կառուցումը՝ 79,5 կմ՝ 4263,9 մլն դրամ, ընդհանուր՝ 4530,9 մլն դրամ» (հավելված N 4, կետ 2), մինչդեռ նախագծով առաջարկվող փոփոխությունների արդյունքում նախատեսվում է՝ «ԳՃԿՀ-ներից հիմնական միջին ճնշման գազատարների կառուցում՝ 85,4 կմ՝ 3587,2 մլն դրամ, ընդհանուր՝ 4243,2 մլն դրամ»։ Այսպիսով, հարկ ենք համարում արձանագրել, որ գազատարների երկարությունը ավելանում է շուրջ 5,9 կմ-ով, սակայն միաժամանակ դրանց կառուցման արժեքը նվազում է՝ 4263,9 մլն դրամից դառնալով 3587,2 մլն դրամ։
Վերոգրյալից հետևում է, որ առկա է թվային ցուցանիշների անհամաչափ փոփոխություն, քանի որ ծավալների աճի պայմաններում արժեքի նվազումը նախագծի հիմնավորման մեջ պատճառաբանված չէ, ուստի, վերոգրյալի հաշվառմամբ՝  անհրաժեշտ է լրացուցիչ պարզաբանել, թե ինչով է պայմանավորված նախագծով նախատեսվող թվային ցուցանիշների միջև առկա անհամապատասխանությունը։
	 




Ընդունվել է, խմբագրվել է:








Որոշման ընդունման համար դեռևս 2023թ.-ին հիմք են հանդիսացել Գազպրոմ Արմենիա ՓԲԸ-ի կողմից իրականացված ուսումնասիրությունների արդյունքում կազմված հիմնական ուղղությունների նախնական էսքիզային լուծումները: Այնուհետև, էսքիզային փաստաթղթերի հիման վրա իրականացվել են խոշորացված ցուցիչներով հաշվարկներ: 
Ներկայում, ընկերության կողմից հստակեցված ուղեգծերով նախագծված և բոլոր իրավասու մարմինների հետ համաձայնեցված նախագծանախահաշվային փաստաթղթերով հիմնավորվում են ձևավորված ծավալագումարային ցուցանիշները:

 

	5. Ներքին գործերի նախարարություն
	07.05.2026թ.

	
	№43/6/130081-26

	Առաջարկություններ և առարկություններ չկան:
	 
	 

	6. Քաղաքաշինության կոմիտե
	08.05.2026թ.

	
	№ 01/18.5/7595-2026

	Առաջարկություններ չկան:
	

	7. Կադաստրի կոմիտե
	11.05.2026թ.

	
	№ ՍԹ/9073-2026

	 Առաջարկություններ չկան:
	  
	 

	8. Հանրային ծառայությունները կարգավորող հանձնաժողով
	07.05.2026թ.

	
	№ ՄՄ/34.3-Մ2-11/2375-2026

	 ՀՀ հանրային ծառայությունները կարգավորող հանձնաժողովը «Հայաստանի Հանրապետության կառավարության 2023 թվականի հունիսի 16-ի №970-Լ որոշման մեջ փոփոխություններ կատարելու մասին» որոշման նախագծի (այսուհետ՝ Նախագիծ) վերաբերյալ սկզբունքային առարկություններ չունի։
Միևնույն ժամանակ, առաջարկում ենք Նախագծում կատարել թվաբանական ճշգրտումներ, մասնավորապես, Նախագծի 1-ին կետի 1-ին ենթակետի «գ» կետում «2291,0» թիվը փոխարինել «2291,1» թվով, իսկ գործող որոշման №1 հավելվածի 10-րդ կետի 1-ին ենթակետում «8,9» թիվը փոխարինել «8,89» թվով։
Հարկ է նշել նաև, որ Նախագծի հիմնավորման մեջ հիմնական անդրադարձը վերաբերում է Նոր Խարբերդ թաղամասի գազիֆիկացմանը։ Նշված աշխատանքների իրականացման նպատակով անհրաժեշտ ծախսերն ավելացվել են 390,1 մլն դրամով, մինչդեռ Նախագծի համաձայն՝ ամբողջ ծրագրի արժեքն ավելացել է 1,68 մլրդ դրամով։ Ուստի, առաջարկում ենք Նախագծի հիմնավորման մեջ անդրադարձ կատարել նաև մյուս աշխատանքների արժեքների 1,29 մլրդ դրամով ավելացմանը։
	 





 Ընդունվել է, խմբագրվել է: 



Որոշման ընդունման համար դեռևս 2023թ.-ին հիմք են հանդիսացել Գազպրոմ Արմենիա ՓԲԸ-ի կողմից իրականացված ուսումնասիրությունների արդյունքում կազմված հիմնական ուղղությունների նախնական էսքիզային լուծումները: Այնուհետև, էսքիզային փաստաթղթերի հիման վրա իրականացվել են խոշորացված ցուցիչներով հաշվարկներ: 
Ներկայում, ընկերության կողմից հստակեցված ուղեգծերով նախագծված և բոլոր իրավասու մարմինների հետ համաձայնեցված նախագծանախահաշվային փաստաթղթերով հիմնավորվում են ձևավորված ծավալագումարային ցուցանիշները:
 

	9. Քաղաքաշինության, տեխնիկական և հրդեհային անվտանգության տեսչական մարմին
	13.05.2026թ.

	
	ՔՏՄ/11.03/13158-26

	Առարկություններ չկան:
	
	

	10. Վարչապետի աշխատակազմի տեսչական մարմինների աշխատանքների համակարգման գրասենյակ
	08.05.2026թ.

	
	№02/48.95/15443-2026

	Դիտողություններ և առաջարկություններ չկան:
	
	

	11. Երևանի քաղաքապետարան
	06.05.2026թ.

	
	№ 01/58040-26

	Դիտողություններ և առաջարկություններ չկան:
	 

	12. Վարչապետի աշխատակազմ
Տարածքային զարգացման և շրջակա միջավայրի հարցերի վարչություն
	

	
	

	1. Նախագծով առաջարկվում է Հայաստանի Հանրապետության 2023 թվականի հունիսի 16-ի «Երևան քաղաքը գազամատակարարման լրացուցիչ նոր հզորություններով ապահովելու ծրագրին և գազաբաշխման հանգույցների կառուցման իրականացման ժամանակացույցին հավանություն տալու մասին» №970-Լ որոշմամբ (այսուհետ՝ Գործող որոշում) հաստատված ծրագրի (այսուհետ՝ Ծրագիր) 3-րդ և 4-րդ փուլերում կատարել փոփոխություններ՝ նախատեսված ուղղությունների համապատասխան ճյուղերի նոր ուղեգծերի մասով՝ հիմք ընդունելով Գազպրոմ Արմենիա ՓԲԸ-ի կողմից իրականացված նոր նախագծանախահաշվային փաստաթղթերը: Սակայն հարկ է նկատի ունենալ, որ ներկայացված Նախագծում ներառված չեն մի շարք փողոցներ, որոնք առկա են Գործող որոշմամբ հաստատված Ծրագրում, ուստի լրացուցիչ պարզաբանման կարիք ունի տվյալ փողոցների Ծրագրում ներառված չլինելու հանգամանքը՝ հաշվի առնելով, որ տվյալ հասցեների գազամատակարարման շահառուների մոտ՝ Գործող որոշմամբ պայմանավորված, արդեն իսկ ձևավորվել են Ծրագրի իրականացման ակնկալիքներ:

	Որոշման ընդունման համար, դեռևս 2023թ.-ին հիմք են հանդիսացել Գազպրոմ Արմենիա ՓԲԸ-ի (այսուհետ՝ Գազպրոմ) կողմից իրականացված ուսումնասիրությունների արդյունքում կազմված հիմնական ուղղությունների նախնական էսքիզային լուծումները (Որոշման Հավելված N 1, գլուխ 2, կետ 3), որոնք տվյալ ժամանակահատվածում՝ առկախված խնդրի սուր պայմաններում, որպես հնարավոր արագ լուծումներ իրականացվել են սեղմ ժամկետներում և կրել են կողմնորոշիչ բնույթ: Այնուհետև էսքիզային (նախնական, կողմնորոշիչ բնույթ կրող) փաստաթղթերի հիման վրա իրականացվել են նախնական խոշորացված ցուցիչներով հաշվարկներ (Որոշման Հավելված N 1, գլուխ 4, կետ 10): Հետագա աշխատանքներն իրականացվել են Որոշման քննարկումների և ընդունման գործընթացների ավարտից հետո:
Ներկայում իրականացվող գազասպառման նոր հզորությունների ավելացման նախագծային փաստաթղթերի մշակումն իրականացվել է թե՛ Երևան քաղաքի առանձնահատկությունների հաշվառմամբ, ինչպիսիք են՝ առկա խիտ կոմունիկացիոն ծանրաբեռնվածությունը, ուղեգծային առանձնահատկությունները, քաղաքաշինական մոտեցումները և այլն, և թե՛ գործող գազի մատակարարման բաշխիչ ցանցի հետ համադրելու հնարավորություններով (հիմնավորված հիդրավլիկական  հաշվարկներով)՝ Երևան քաղաքի ողջ տարածքում անհրաժեշտ ռեժիմով գազամատակարարում ապահովելու համար:     
Հաշվի առնելով դրանց կյանքի կոչման գործառույթների ընթացքում, ինչպես տեխնիկական լուծումներով, այնպես էլ քաղաքաշինական առանձնահատկություններով պայմանավորված հնարավոր փոփոխությունները, որոնք տվյալ խոշորամասշտաբ աշխատանքներն իրականացնելիս կանխատեսելի էին, սահմանվել է համապատասխան դրույթ (Որոշման Հավելված N 1, գլուխ 4, կետ 16)՝ հնարավոր նախագծային լուծումներով պայմանավորված փոփոխություններ և լրացումներ իրականացնելու համար: Հստակեցված ուղեգծերով նախագծված և բոլոր իրավասու մարմինների հետ համաձայնեցված նախագծանախահաշվային փաստաթղթերով հիմնավորվում են ձևավորված ծավալագումարային ցուցանիշները:

	1. Նախագծի 1-ին կետի 1-ին ենթակետի «բ» պարբերությամբ նախատեսվում է փոփոխություն կատարել գործող որոշմամբ սահմանված Ծրագրի ֆինանսական գնահատման մեջ համաձայն որի, պարզ է դառնում, որ ամբողջ Ծրագրի արժեքն ավելացել է 1.68 մլրդ դրամով, մինչդեռ նախագծի հիմնավորմամբ նշված է, որ Գազպրոմ Արմենիա ՓԲԸ-ի կողմից նոր նախագծանախահաշվային փաստաթղթերի մշակման արդյունքում նախատեսվում է 1.1 մլրդ դրամի աշխատանքներ, ուստի առաջարկում ենք համապատասխանեցնել Նախագծի և հիմնավորման մեջ առկա տվյալները:
	Սկսած դեռևս 2020թ.-ից, երբ ի հայտ է եկել Երևան քաղաքի գազամատակարարման ռեժիմների ապահովման խնդիրը, Գազպրոմի կողմից իրականացվել են մի շարք միջոցառումներ, մասնավորապես՝ ճնշման միաժամանակյա չափումներ, վերլուծություններ, հիդրավլիկական հաշվարկներ և այլն: Գործառույթների ընթացքում՝ հաշվի առնելով Երևան քաղաքի խոշորամասշտաբ շինարարությունն ու զարգացման անկանխատեսելի վեկտորները (որոնք մինչ այժմ ընթանում են գրեթե նույն տեմպով), փոփոխվել են մի շարք ելակետային տվյալներ: Այնուամենայնիվ, բազմաթիվ խոչընդոտների հաղթահարմամբ և գործադրված ջանքերի շնորհիվ, ներկա դրությամբ կյանքի է կոչվել Երևան քաղաքի ողջ տարածքում անհրաժեշտ ռեժիմով գազամատակարարման ապահովման համալիր նախագիծ:    
Որոշման Աղյուսակ N 4-ում ներկայացված են ամփոփված ծավալագումարային ցուցանիշներ, որոնք ձևավորվել են կողմնատար գազատարի, ԳՃԿՀ-ի, հիմնական սնող գազատարների և Երևանի Նոր Խարբերդ թաղամասի գազիֆիկացման նախագծանախահաշվային փաստաթղթերի հիմքով, մասնավորապես.
անկախ Նոր Խարբերդ թաղամասի գազիֆիկացման աշխատանքների կատարման համար մշակված նոր նախագծային փաստաթղթերի գումարային ազդեցությունը ծրագրի վրա, վերևում բերված հիմնավորումներով, փոփոխությունների են ենթարկվել նաև 3-րդ և 4-րդ փուլերի մյուս օբյեկտների ծավալագումարային ցուցանիշները: Այս իմաստով ընդհանուր ծավալագումարային աճը պայմանավորված է հիմնական ուղղությունների (3-րդ և 4-րդ փուլեր) ԳՃԿՀ-ների արժեքների աճով, 3-րդ փուլի հիմնական միջին ճնշման գազատարների գումարի նվազումով և 4-րդ փուլի հիմնական միջին ճնշման գազատարների գումարի աճով, մասնավորապես՝ 
1. 3-րդ փուլ՝ ըստ նախնական խոշորացված հաշվարկների - 4530.9մլն դրամ, հստակեցված նախահաշիվներով և Նոր Խարբերդ թաղամասի ավելացմամբ - 4243.2մլն դրամ, 
1. 4-րդ փուլ՝ ըստ նախնական խոշորացված հաշվարկների-2005.0մլն դրամ, հստակեցված նախահաշիվներով-3977.8մլն դրամ,
1. հանրագումարային  3-րդ և 4-րդ փուլեր՝ ըստ նախնական խոշորացված հաշվարկների-6535.9մլն դրամ, հստակեցված նախահաշիվներով և Նոր Խարբերդ թաղամասի ավելացմամբ-8221.0 մլն դրամ, տարբերություն -1685.1մլն դրամ, որից 1120.0մլն դրամը Նոր Խարբերդ թաղամասի գազիֆիկացում:
Անհրաժեշտ է ընդգծել, որ տեխնիկական լուծումներ գտնելուց մինչ դրանց նախագծման ու վերջնական իրականացման ժամանակահատվածը շուրջ 7 տարի է, որի ընթացքում Երևան քաղաքի անընդհատ զարգացման պայմաններում, շինարարական գործընթացներին զուգահեռ, ինչպես նաև խիտ կոմունիկացիոն պայմաններում, ստեղծվելու են շուրջ 148000 գծմ գազատարներ, թվով 4 ԳՃԿՀ-ներ և սնող կողմնատար գազատարներ: Այս հանգամանքի և ապրանքանյութական բազայի արժեքների տատանման պայմանների հաշվառմամբ՝ նախագծային փաստաթղթերի վերանայումը և ծավալագումարային ցուցանիշների փոփոխությունները համարում ենք տրամաբանական: 

	1. Նախագծում անհրաժեշտ է կատարել թվաբանական ճշգրտումներ, մասնավորապես, Նախագծի 1-ին կետի 1-ին ենթակետի «գ» պարբերության «22463,0» թիվը վերանայման անհրաժեշտություն ունի՝ հաշվի առնելով, որ հանրագումարը սխալ է հաշվարկված: 
	Ընդունվել է, խմբագրվել է:

	1. Լրացուցիչ պարզաբանման կարիք ունի նշված աշխատանքների իրականացման համար անհրաժեշտ ծախսերի ազդեցությունը գազամատակարարման համակարգում գործող սակագնի վրա:
	Որոշմամբ արդեն իսկ հաստատված գործառույթների իրականացումը, ինչպես նաև տվյալ փոփոխությունը գազի գործող սակագնի վրա ազդեցություն չունեն, քանի որ դրանք չեզոքացվում են համաձայն ՀՀ հանրային ծառայությունները կարգավորող հանձնաժողովի 08.07.2005թ. №95-ն որոշմամբ հաստատված «Բնական գազի մատակարարման և օգտագործման կանոնների» 6.1 գլխի 65.1. կետի դրույթներով սահմանված վճարների հաշվին: 

